
Ұмытылмас дәурен

Ауылдағы орта мектепті тамамдап, білім қайығының ескегін ескен алғашқы кезде туған жерімнен жырақта, қүрбы-құрдастарымнан алшақта ата-анамсыз жаңа ортаға сіңісіп, үй-ренуден, университеттің оқу үдерісінің ерекшеліктеріне бейімделуден көп таяқжеген кездерім де болды. Уақыт өте келе жаңа достар тауып, Петропавл қаласымен танысу барысында қиын кезеңдер күнтізбе парақтарындай артта қалды. Студенттік шақ деп аталатын сюжеті қызық дастанды оқуды бастағаныма небәрі 8 айдың жүзі болыпты. Кеше ғана университет өз есігін бізге айқара ашқандай еді, көзді ашып-жұмғанша аттай екі жүз елу күн өте шығыпты.
Ең алғашқы күн әлі есімде. Өзімді белгісіз аралда адасқан жандай сезінгенім жасырын емес. Ондай жағдай әрбір жанның басынан өтетін өмір құбылысы іспеттес. Менің бірге оқитын курстастарымның бәрі тәрбиелі, мәдениетті, әрбірінің емірге деген көзқарастары мен өз ұстанымдары бар. Осындай ізгі қасиеттер арқылы біз өзара ұйымшылдығымызды, шынайы достығымызды нығайтудамыз.
Бір топта оқитын біздерді түсіністікке баулып, "Біріміз бәріміз үшін, бәріміз біріміз үшін" ұранымен алға ғана қадам бастырған ұстазымыз Ирина апайымыздың еңбегі зор. Оның көпшілдігі, жайсаңдығы, жатсынбай, жаныңды түсінуге тырысуы алдыңғы қатарлы топтардың санатына енуімізге себепші болды. Ол үнемі еліміздің тұғырлы Тәуелсіздігің оның мәңгілік болуының негізі бірлікте, ауызбіршілікте екендігін айтып отырады. Тілі басқа, түрі бөлек болса да, тілегі, жүрегі Қазақстан деп соғатынын мағыналы дәрістері арқылы дәлелдеп келеді.
М.Қозыбаев атындағы Солтүстік Қазақстан мемлекеттік университетінің студенті болға-ныма еш өкінбеймін. Себебі, менің ардақты анам да - осы білім ордасының түлегі. Ол "Студенттік жылдарымның әдемі естеліктері Петропавлмен байланысты" деп бүгінге дейін әсерлене баяндайды.
Бүгінде жаратылыстану ғылымдары және спорт факультетінде зертханалық жұмыстар-мен айналысып, білімімізді тереңдетудеміз. Мұдай  істерді білікті мамандар қызықтыра, суйсіндіре  үйретеді. Бізге сабақ беретін ұстаздарымыз – жоғары  мәдениетті, өте адал көпэтносты  Қазақстанның нағыз отансүйгіш азаматтары.  Өз  ізбасарларына улкен тәрбие беріп, дұрыс бағыт сілтеушілер біз секілді жарқын болашақтың бағбандары үшін аянбай еңбек өтуде. 

